ԱՄՓՈՓԱԹԵՐԹ 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 8-Ի N1909-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ և ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՎԵՐԱԲԵՐՅԱԼ

	ՎԱՐՉԱՊԵՏԻ ԱՇԽԱՏԱԿԱԶՄԻ ՏԱՐԱԾՔԱՅԻՆ ԶԱՐԳԱՑՄԱՆ 
ԵՎ ՇՐՋԱԿԱ ՄԻՋԱՎԱՅՐԻ ՀԱՐՑԵՐԻ ՎԱՐՉՈՒԹՅՈՒՆ
	14.11.2023թ.

	
	02/12.2/39158

	«Հայաստանի Հանրապետության կառավարության 2022 թվականի դեկտեմբերի 8-ի N 1909-Ն որոշման մեջ լրացումներ և փոփոխություն կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առկա են հետևյալ նկատառումները, մասնավորապես՝ Նախագծի 1-ին կետի՝
1. 1-ին ենթակետով ՀՀ կառավարության 2022 թվականի դեկտեմբերի 8-ի N 1909-Ն որոշման (այսուհետ՝ Որոշում) հավելվածի 22-րդ կետի 1-ին ենթակետում նախատեսվող լրացումը խմբագրման կարիք ունի՝ հաշվի առնելով, որ շարադրանքից հասկանալի չէ, թե նշված բացառությունը վերաբերվելու է ստորերկրյա քաղցրահամ ջրերի օգտագործման նպատակով միայն գործող հորատանցքերի միջոցով ջրօգտագործման թույլտվությունների տրամադրմանը, թե՞ նաև նոր հորատանցքերի հորատման միջոցով նոր ջրօգտագործման թույլտվությունների տրամադրմանը:































2. 2-րդ ենթակետով նախատեսվում է Որոշման հավելվածի 22-րդ կետի 2-րդ ենթակետում կատարել լրացում, որը հստակեցման կարիք ունի կարգավորման տեսանկյունից՝ հաշվի առնելով, որ ձևակերպումից կարելի է ենթադրել, որ անձի սեփականություն հանդիսացող հողամասում ձևավորվող գրունտային ջրերը ձկնաբուծական նպատակով օգտագործման համար ջրօգտագործման թույլտվության տրամադրման կարիք չկա:
Միաժամանակ, նշված լրացման անհրաժեշտությունը լրացուցիչ քննարկման կարիք ունի՝ հաշվի առնելով Նախագծի 1-ին կետի 3-րդ ենթակետի կարգավորումը, որով արգելվում է գրունտային ջրերից ձկնաբուծական նպատակով առհասարակ ջրօգտագործման թույլտվությունների տրամադրումը, ինչը ենթադրում է անձի կողմից ձկնաբուծական նպատակով իր սեփականությունը հանդիսացող հողամասում ձևավորվող գրունտային ջրերի օգտագործումը ևս:



3. 4-րդ ենթակետով նախատեսվում է Որոշման հավելվածի 77-րդ կետի 6-րդ ենթակետից հանել «Ներկայումս մասնակի գործում է միայն մեխանիկական մաքրման կառուցվածքները: Կայանի կառուցվածքների և սարքավորումների վիճակն վթարային է։ Կեղտաջրերը մեխանիկական մաքրումից հետո, կոլեկտորով տեղափոխվում և լցվում են Հրազդան գետը: Ներկայումս Մասիսի կեղտաջրերի մաքրման կայանի արտադրողականությունը կազմում է 5000 մ3/օր, որն իրականացնում է միայն մեխանիկական մաքրում։» նախադասությունները: Սակայն Նախագծի հիմնավորման մեջ պարզաբանված չէ նշված փոփոխության նպատակը:
Առաջարկում ենք Նախագծի հիմնավորումը լրամշակել:
4. 1-ին, 2-րդ և 3-րդ ենթակետերով նախատեսված սահմանափակումները նպատակահարմար է նախատեսել նախ համապատասխան օրենսդրությամբ, այնուհետև միայն՝ Որոշման մեջ: 

	



Չի ընդունվել 
Հավելվածի 22-րդ կետի 1-ին ենթակետում առաջարկվող լրացման արդյունքում կետի ձևակերպումը լինելու է հետևյալը՝ «Արգելվում է Արարատյան դաշտի սահմաններում գտնվող Հրազդանի և Քասախի գետավազաններում, ստորերկրյա քաղցրահամ ջրերի օգտագործման նպատակով նոր հորատանցքերի հորատման միջոցով ջրօգտագործման թույլտվությունների տրամադրումը, իսկ ձկնաբուծական նպատակով նաև գործող հորատանցքերի միջոցով նոր ջրօգտագործման թույլտվությունների տրամադրումը՝ բացառությամբ 10 հա և ավելի նոր այգիների հիմնման նպատակով (գյուղատնտեսական նպատակով) կաթիլային ոռոգման համակարգի ներդրման դեպքում:» Այս ձևակերպումից ստացվում է, որ թույլատրվելու է նոր հորատանցքերի հորատումը և դրանց համար  ջրօգտագործման թույլտվությունների տրամադրումը միայն գյուղատնտեսական նպատակով՝ ընդ որում որոշ դեպքերում  (10 հա և ավելի նոր այգիների հիմնման նպատակով կաթիլային ոռոգման համակարգի ներդրման դեպքում), այլ նպատակներով արգելվելու է։ Ինչ վերաբերում է գործող հորատանցքերին, ապա այդ հորատանցքերից ջրօգտագործման թույլտվությունների տրամադրումը չի արգելվել և չի արգելվելու առաջարկվող փոփոխությամբ, բացի ձկնաբուծական նպատակով։  

Ընդունված է
Թյուրընկալումից խուսափելու համար նախագծով առաջարկվող 22-րդ կետի 4-րդ ենթակետի բովանդակությունը լրացվել է 22-րդ կետի 2-րդ ենթակետի շարունակությամբ։ 






Ընդունված է
Նախագծի հիմնավորման 1-ին մասը լրամշակվել է ։

Չի ընդունվել
Նախագծով առաջարկվող փոփոխությունները և լրացումները բխում են ՀՀ ջրային օրենսգրքից։ Օրենսգրքի 37․1 հոդվածում  նշված է «Արարատյան դաշտում (Արարատի և Արմավիրի մարզերում) արգելվում է նոր հորատանցքերի միջոցով, իսկ ձկնաբուծական նպատակներով նաև գործող հորատանցքերի միջոցով նոր ջրօգտագործման թույլտվությունների տրամադրումը, եթե ջրավազանային կառավարման պլաններով այլ բան նախատեսված չէ։»



